
Sharmavatikritam Parvati Stotram 8

శర్మవతీకృతం పార్వతీస్తోత్రమ్  ౮

“నమస్తే శాఙ్కరి రక్షాకరి ప్రాణాతివల్లభే   ॥౮౦॥
సర్వకామప్రదే  సత్యే భక్తాయా హృదయఙ్గమే  ।
నమస్తేఽష్టగుణైశ్వర్యవత్యై    సత్యై  నమో నమః ॥౮౧॥
ధ్యాయన్తియోగినస్త్వాం చార్చయన్తి స్నేహవస్తుభిః ।
సమ్యగ్భావాత్మకైః  పుష్పైరర్చయామి  మహేశ్వరి”॥౮౨॥
ఇత్యుక్త్వా ప్రణనామాథ  పార్వతీ తామువాచ హ ।
పరితుష్టాఽస్మి  తే పుత్రి వరం ప్రార్థయ   వాఞ్ఛితమ్ ॥౮౩॥
విషకన్యా తదోవాచ సర్వం జానాసి చేశ్వరి ।
భర్తురర్థే మయా సర్వః కృతోఽయం తపఉద్యమః ॥౮౪॥
తత్కిం తేన కరిష్యామి సామ్ప్రతం జరయాఽఽవృతా ।
వసాఽత్ర పార్వతి నిత్యం కన్యానాం శుభదా భవ ॥౮౫॥
ఇత్యుక్తా పార్వతీ తథాస్త్వితి ప్రాహ  తతః పరమ్ ।
పస్పర్శ పాణినా కన్యాం చకార నవయౌవనామ్ ॥౮౬॥
ఉవాచోనషోడశాబ్దాం  దివ్యా చమ్పకసదృశీమ్ ।
వద కన్యే వరారోహే కిమిష్యతే తతః పరమ్ ॥౮౭॥
కన్యాఽఽహ మాతః శమ్భోర్మే దర్శనం కారయ ప్రభోః  ।
సతీ ప్రాహ  సమాగచ్ఛ కైలాసం  సింహసంస్థితా  ॥౮౮॥
ఇత్యుక్తా సా శర్మవతీ యయౌ కైలాసమేవ  తు ।
దృష్ట్వా  చ శఙ్కరం సాధ్వీ లబ్ధ్వా  మన్త్రం  తు వైష్ణవమ్   ॥౮౯॥
“ఓం నమః శ్రీకృష్ణనారాయణాయ   స్వామినే నమః” ।
కణ్ఠే చ తులసీమాలాం గృహీత్వా సాత్త్వతీ తదా ॥౯౦॥
అభవద్వైష్ణవీ   కన్యా నారాయణపరాయణా ।
అన్తే నారాయణం లబ్ధ్వా  పతిం ముక్తిం జగామ సా ॥౯౧॥

శర్మవతీకృతం పార్వతీస్తోత్రమ్  ౮

ఇత్యేవం కథితం లక్ష్మి! శర్మవత్యాః శుభావహమ్ ।
తాపస్యాః శుక్లచరితం  విషకన్యాతపః పరమ్ ॥౯౨॥
ఇతి శ్రీలక్ష్మీనారాయణీయసంహితాయాం  ప్రథమే  కృతయుగసన్తానే ౪౯౦-
అధ్యాయాన్తర్గతం
శర్మవతీకృతం పార్వతీస్తోత్రం  సమ్పూర్ణమ్  ।
లక్ష్మీనారాయణీయసంహితా । ఖణ్డ ౧। అధ్యాయ ౪౯౦/౮౦-౯౨॥

